
 
 

E-post: nve@nve.no, Postboks 5091, Majorstuen, 0301 OSLO, Telefon: 22 95 95 95, Internett: www.nve.no 
Org.nr.: NO 970 205 039 MVA Bankkonto: 7694 05 08971 

 

  
STATNETT SF 
Postboks 4904 Nydalen 
0423 OSLO 
 
 
Vår dato: 08.10.2026 
Vår ref.: 202308754-158  Oppgje ved kontakt 

Sakshandsamar: Herman Lange 
Johnsen, herj@nve.no, 22 95 98 27.  

Dykkar ref.:    
 

 

Vik transformatorstasjon og permanente 
hjelpeanlegg. Underretning om oversending av klagar 
til Energidepartementet. 
Noregs vassdrags- og energidirektorat (NVE) gav 5. juni 2026 Statnett SF og Sygnir AS 
konsesjon til å byggje Vik og Refsdal transformatorstasjonar ved Refsdal kraftverk i 
Ovrisdalen. Statnett fekk òg løyve til å etablere fem masselager og løyve til å utbetre delar 
av fylkesveg 5601 og ein privat veg. Sygnir fekk òg løyve til å overta og byggje om 
eksisterande Hove transformatorstasjon medan Statkraft Energi AS fekk løyve til å byggje 
nye kraftleidningar frå Hove, Refsdal og Målset kraftverk til dei nye stasjonane. Statnett og 
Sygnir fekk i tillegg løyve til oreigning for naudsynte grunn og rettar til å byggje, eige og 
drive anlegga. Anlegga ligg i Vik kommune i Vestland fylke.  

NVE har motteke fem klager på vedtaka til Statnett og har forberedt disse i tråd med 
forvaltningsloven § 33. NVE har i dag oversendt klagene til behandling i 
Energidepartementet. Brevet med NVEs vurdering av klagene er tilgjengeleg på 
www.nve.no/16091/A. 

Med bakgrunn i vurderingane i brevet til Energidepartementet av i dag, og i notatet 
«Begrunnelse for vedtak», finn ikkje NVE grunnlag for å endre eller oppheve vedtaka av 5. 
juni 2026. 

Anleggsarbeidet kan ikkje bli sett i gang før klagesaka er avgjort  
NVE gjer oppmerksam på at klage på oreigningsløyve automatisk gir oppsettande verknad 
på tiltaket. Det vil seie at anleggsarbeid som påverkar grunneigarar eller rettshavarar som 
har klaga på dette løyvet, ikkje kan settast i gang før klagen er ferdig behandla i 
Energidepartementet, jf. oreigningslova § 5, andre ledd. 

NVE har framleis ikkje ferdigbehandla kraftleidningane 
Statnett og Sygnir har òg søkt om konsesjon for fleire kraftleidningar i Vik kommune. NVE 
fekk ei rekke innspel i høyringa. Fleire av innspela omhandla val av trasear for 
kraftleidningane som gav behov for nye utgreiingar. NVE vurderte det som mest 
formålstenleg å behandle tiltaka vi ga løyve til 5. juni 2026 først, i påvente av utgreiingane. 

NVE har difor framleis ikkje teke stilling til val av trasear for kraftleidningane Statnett og 
Sygnir søkjer om. 

Orientering av grunneigarar, rettshavarar, grannar og naboar 
NVE ber om at Statnett SF sender dette brevet til alle påverka grunneigarar, rettshavarar, 
grannar og motbuarar. NVE ber om ei stadfesting på at brevet er sendt ut med opplysning 
om dato for utsendinga. 
 
 
Med helsing 
 
Ingrid Myrtveit 
seksjonssjef 

Herman Lange Johnsen 
seniorrådgjevar 

 
Dokumentet vert sendt utan underskrift. Det er godkjent etter interne rutinar. 

Naturvernforbundet i Indre Sogn 
 


	Vik transformatorstasjon og permanente hjelpeanlegg. Underretning om oversending av klagar til Energidepartementet.
	Anleggsarbeidet kan ikkje bli sett i gang før klagesaka er avgjort
	NVE har framleis ikkje ferdigbehandla kraftleidningane
	Orientering av grunneigarar, rettshavarar, grannar og naboar

